
ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ 2024 
ᐃᖃᓗᐃᑦ, ᓄᓇᕗᑦ (ᐄᐳᕈ 3, 2024) – ᑕᖅᑭᕆᔭᐅᕗᖅ ᐄᐳᕈᒥ ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ, 
ᓄᓇᕘᑉ ᐊᕐᕌᒍᑕᒫᑦ ᖁᕕᐊᓱᒍᑎᖃᖅᐸᖕᓂᖓᓂᒃ ᐃᓄᒃᑐᑦ ᐅᖃᐅᓯᕐᒥᒃ. ᑕᒪᑐᒪᓂ ᐊᕐᕌᒍᒥ 
ᐱᓕᕆᐊᖑᓂᐊᖅᑐᖅ ‘ᓇᑦᑎᖅ’, ᓇᑦᑏᑦ ᓂᕿᒋᔭᐅᓪᓗᐊᑕᖃᑦᑕᖅᖢᑎᒃ ᐃᓄᓐᓄᑦ ᑭᖑᕚᕇᓄᑦ. 

ᑕᒪᑐᒪᓂ ᐊᕐᕌᒍᒥ, ᓄᓇᕗᒻᒥᐅᑦ ᑐᙵᓱᒃᑎᑕᐅᕗᑦ ᐃᓚᐅᖁᔭᐅᓪᓗᑎᒃ ᖁᕕᐊᓲᑎᖃᖅᑎᓪᓗᒋᑦ 
ᖃᐅᔨᖃᑦᑕᖅᓯᒪᔭᖏᓐᓂᒃ ᑐᓴᖅᑎᑦᑎᓗᑎᒃ ᖃᓄᖅ ᐊᖑᓇᓱᒍᓐᓇᕐᒪᖔᑕ ᐊᒻᒪ 
ᓇᑦᑎᕋᓱᒍᓐᓇᕐᒪᖔᑕ, ᖃᐅᔨᒪᓗᑎᒃ ᐊᔾᔨᒌᙱᑦᑐᓂᒃ ᓇᑦᑎᐅᑉ ᐃᓅᓯᖏᓐᓂᒃ ᓇᑦᑎᐅᑉ 
ᐃᓅᓯᖏᓐᓂᒃ ᐃᓐᓇᕐᒧᑦ, ᖃᓄᖅ ᐊᔾᔨᒌᒍᓐᓃᖅᑎᑦᑎᔪᓐᓇᕐᒪᖔᑕ ᓇᑦᑎᕐᓂᒃ, ᑕᐃᒎᓯᕐᓂᒃ ᐊᒻᒪ 
ᑎᒥᖏᓐᓂᒃ ᓇᑦᑎᕐᓂᒃ, ᐱᖅᑯᓯᒃᑯᑦ ᐱᓕᕆᐊᒃᓴᕆᑎᑕᐅᔪᑦ ᐊᖑᓇᓱᖕᓂᕐᒧᑦ, ᐱᓚᒃᑐᐃᓂᕐᒧᑦ, ᐊᒻᒪ 
ᓇᑦᑎᓕᕆᔪᓐᓇᕐᓂᕐᒧᑦ,  ᐊᒻᒪ ᓴᓇᕐᕈᑎᑐᖃᐃᑦ ᐊᒻᒪ ᐊᔪᖅᑕᐅᙱᑦᑐᑦ 
ᓇᑦᑎᓕᕆᔾᔪᑕᐅᕙᓚᐅᖅᑐᓂᑦ. ᑕᒪᑐᒪᓂ ᐊᕐᕌᒍᒥ ᐱᔾᔪᑕᐅᓂᐊᖅᑐᖅ ᐅᓂᒃᑲᐅᓯᐅᖃᑦᑕᕐᓂᐊᕐᒥᔪᖅ 
ᐅᓂᒃᑲᐅᓯᐅᓗᑎᒃ, ᐅᓂᒃᑳᖅᑐᐊᑦ, ᓇᓗᓇᐃᒃᑯᑕᖏᑦ, ᐊᒻᒪ ᐃᙱᐅᓰᑦ ᓇᑦᑎᐅᑉ ᒥᒃᓵᓄᑦ ᐊᒻᒪ 
ᐃᓄᐃᑦ ᐃᓕᖅᑯᓯᖓᓐᓂᒃ ᐅᖃᐅᓯᖓᓂᒡᓗ ᑕᑯᒃᓴᐅᑎᑦᑎᓗᑎᒃ.  

"ᐃᓕᖅᑯᓯᓕᕆᔨᒃᑯᑦ ᐊᓕᐊᓇᐃᒍᓱᒃᐳᑦ ᓴᖅᑭᑦᑎᔪᓐᓇᕐᒪᑕ ᖃᔅᓯᑲᓪᓚᖕᓂᒃ ᐃᓕᓐᓂᐊᕐᓂᓕᕆᓂᕐᒧᑦ 
ᐱᓕᕆᐊᖑᕙᓪᓕᐊᔪᒪᔪᓂᒃ ᓇᓗᓇᐃᖅᓯᔪᓂᒃ ᐃᓄᒃᑐᑦ ᐅᖃᐅᓯᑦᑎᐊᕙᑦᑎᓐᓂᒃ. ᑕᒪᑐᒪᓂ ᐊᕐᕌᒍᒥ 
'ᓇᑦᑎᖅ', ᓇᑦᑎᐅᑉ ᕿᓯᖓ, ᓴᖅᑭᔮᖅᑎᑦᑎᕗᖅ ᐊᖏᖅᓯᒪᓂᑦᑎᓐᓂᒃ ᔭᒐᑎᑦᑎᑦᑕᐃᓕᒪᓂᕐᒥᒃ 
ᐃᑦᑕᕐᓂᓴᖁᑎᑦᑎᓐᓂᒃ. ᐅᐱᒍᓱᑦᑎᐊᖅᐳᖓ ᐱᓇᔪᐃᓐᓇᕐᓂᖏᓐᓄᑦ ᖁᕕᐊᓲᑎᖃᖅᑎᓪᓗᒋᑦ 
ᐊᔪᕐᓇᙱᑎᑦᑎᔪᓂᒃ ᓂᕆᐅᑦᑎᐊᖅᖢᖓᓗ ᐊᒃᑐᐃᕐᔪᐊᕐᓂᐊᕐᓂᖓᓂᒃ ᓄᓇᕗᒥᐅᓄᑦ." 
ᐅᖃᓚᐅᖅᐳᖅ ᒥᓂᔅᑕ ᑖᓂᐅᓪ ᖃᕝᕕᒃ. 

ᓄᓇᕗᑦ ᐊᔾᔨᐅᖏᑦᑐᖅ ᐊᔾᔨᐅᖏᓐᓂᖓᓄᓪᓗ ᐅᖃᐅᓯᓕᕆᓂᖅ ᑲᓇᑕᒥ.  ᐅᖃᐅᓯᕐᒧᑦ 
ᖁᕕᐊᓲᑎᖃᕐᓂᖅ ᐊᕐᕌᒍᑕᒫᖅ ᖁᕕᐊᓲᑎᖃᕐᓂᖅ ᐱᒻᒪᕆᐅᓂᖓᓂᑦ, ᐱᐅᓯᑐᖃᖅ 
ᐊᔾᔨᒌᖏᕈᓘᔭᕐᓂᕐᓗ ᐃᓄᒃᑐᑦ ᓄᓇᕗᒻᒥ. ᓄᓇᕗᒻᒥᐅᑦ ᑎᓕᐅᖅᑕᐅᕗᑦ 
ᐅᔾᔨᕐᓇᖅᓯᑎᑦᑎᖃᑦᑕᖁᔭᐅᓪᓗᑎᒃ ᐃᓄᒃᑐᑦ ᖃᐅᑕᒫᑦ ᐅᓂᒃᑳᖅᑐᐊᑎᒍᑦ, ᐱᙳᐊᕐᓂᒃᑯᑦ, 
ᐃᓚᐅᕙᖕᓂᒃᑯᓪᓗ ᖁᕕᐊᓇᖅᑐᒥᒃ ᑭᒃᑯᑐᐃᓐᓇᓄᑦ ᑕᑯᔭᐅᔪᓐᓇᖅᐸᒃᑐᓄᑦ ᐊᑐᖅᑐᖃᕐᓗᓂ 
#ᖁᕕᐊᓲᑎᖃᕐᓂᖅ. 



ᐱᕙᓪᓕᐊᔪᑦ ᓴᖅᑭᖅᑕᐅᔪᑦ ᐊᑐᐃᓐᓇᐃᑦ ᐃᓄᒃᑎᑐᑦ, ᖃᓪᓗᓈᑐᑦ ᐃᓄᐃᓐᓇᖅᑐᓐ ᐅᐃᕖᑐᓪᓗ ᐅᕙᙵᑦ www.gov.nu.ca. 
News releases are available in Inuktitut, English, Inuinnaqtun and French on www.gov.nu.ca.  
Tuhaqtitaujukhat hailihimajun Inuktitut, Qablunaatun, Inuinnaqtun Uiuitullu uvani www.gov.nu.ca. 
Les communiqués de presse sont disponibles en inuktitut, en anglais, en inuinnaqtun et en français au www.gov.nu.ca. 

ᑐᑭᓯᒋᐊᒃᑲᓐᓂᕈᒪᒍᕕᑦ ᑕᑯᒋᐊᕐᓗᒍ 2024 ᐅᖃᐅᓯᕐᒧᑦ ᖁᕕᐊᓲᑎᖃᕐᓂᖅ ᒪᒃᐱᖅᑐᒐᖓ ᓄᓇᕗᑦ 
ᒐᕙᒪᒃᑯᑦ ᐃᑭᐊᖅᑭᕕᖓᑦᑎᒍᑦ. 

